
ПСИХОЛОГИК ХИЗМАТНИ ТАШКИЛЛАШ МАСАЛАЛАРИ 

 

Тошболтаева Нодира Иброхимжоновна 

Жисмоний тарбия ва спорт бўйича 

мутахассисларни қайта тайёрлаш ва 

малакасини ошириш институти ўқитувчиси 

 

АННОТАЦИЯ 

Психолог фаолиятини таҳлил этиш ғоят мураккаб ва қизиқарли ҳамда ўзига 

хосдир. Шахс фаолияти давомида муаммоли вазиятларга дуч келсада, барчасига 

ечим топа олишлиги психологик билимдонликни  талаб этади. Психологик 

билимлар ортиб борган сари, барча имкониятлар эшиги осонг ина очилаётгандек 

туюлади.   

Калит сўзлар: фаолият, психологик таъсир, ақлий тараққиёт, шахслараро 

муносабат, тарбия, ривожланиш, ижодийлик, етук шахс, қобилият, информация. 

 

Инсон онгли мавжудот. Унинг бутун онгли фаолияти бевосита ижтимоий 

муҳит доирасида кечади, у ўзининг барча хусусиятларини ҳам айнан шу муҳитда 

ўзлаштиради. Бу жараёнда ижтимоий муҳитнинг, ижтимоий информациянинг 

бевосита ташувчилари ҳисобланган аввал ота-оналар, сўнгра ўқитувчилар, 

тарбиячи ва барча катта ёшдаги одамларнинг бола шахсига нимани 

узатаётганликлари, қандай тажрибани сингдираётганликлари, нимани ибрат 

қилиб кўрсатаётганликлари ва қандай муҳитда бўлаётганликлари ҳал қилувчи 

роль ўйнайди. 

Амалий психологнинг вазифаси – ҳар бир бола учун унинг манфаатларини 

қобилиятини оптимал ривожлантириш индивидуал ва ўзига хос хусусиятлари 

усулларини, ўз-ўзини тарбиялаш ва ўз-ўзини ташкиллаш имкониятларини 

топишдир. Энг асосийси – психолог ва ўқитувчининг ҳамкорликда болани яшаш 

шароитида, унинг тарбияланиш тарихини ҳисобга олган ҳолда шаклланаётган 

шахс сифатида тушунишлари ва ушбу асосда  келгуси иш дастурини 

аниқлашдир. 

Амалий психологнинг аниқ фаолияти ва иш услуби таълим-тарбия 

жараёнида психологик хизмат муаммоларини ечишга бирон бир ёндашиш билан 

дастурлаштирилган бўлмаслиги керак. Психолог ўз ишида эркин бўлиши керак. 

Лекин шуни таъкидлаб ўтиш керакки, биз хоҳлаймизми, йўқми, мижозлар билан 

ишлашда ҳар қандай иш у ёки бу илмий тасаввурга асосланган, энг аввало 

психолог шахснинг психик ривожланиши шароитларини тушунишидадир.  

Амалий психолог фаолиятининг асосий магистрал йўналиши – 

мижозларнинг психик ва шахсий ривожланишини таъминлашдир. Бу фаолият 

амалий психолог томонидан иккита даражада – долзарб ва истиқболли амалга 

оширилади. Биринчи даражада таълим-тарбия жараёнида асосан ўқувчиларни 

тарбиялашда, уларга таълим беришдаги у ёки бу қийинчиликлар, уларни 

хулқини бузилишидаги муомаласини, шахсини шаклланишидаги камчиликлар 

билан боғлик бўлган актуал муаммолар ҳал этилади,  иккинчи даражада эса 

мактаб ўқувчиларининг барчасини ривожланишидаги муаммолар, ҳар бир 

боланинг индивидуал бўлиб шаклланиши муаммолари ҳал этилади. Муаммо 

характерига қараб психолог алоҳида ўқувчилар, синфлар, гурухлар, 

тенгдошлари, ўқитувчилар, ота-оналар билан иш олиб боради. 

